
«ՌԵՍՈ» ԱՊԱՀՈՎԱԳՐԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 
ՆԿԱՏՄԱՄԲ ՊԱՏԱՍԽԱՆԱՏՎՈՒԹՅԱՆ ՄԻՋՈՑՆԵՐ ԿԻՐԱՌԵԼՈՒ 

ՎԵՐԱԲԵՐՅԱԼ 
 

Հայաստանի Հանրապետության կենտրոնական բանկի նախագահի 
որոշմամբ «ՌԵՍՈ» ապահովագրական փակ բաժնետիրական ընկերության 
նկատմամբ կիրառվել են պատասխանատվության միջոցներ` ապահովագրական 
գործունեությունը կարգավորող իրավական ակտերի պահանջների խախտման 
համար: 

Ստորև ներկայացված  է որոշման  վերնագիրը և եզրափակիչ մասը: 
---------------------------------------------------------------------------------------------------------- 

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀ 

ՈՐՈՇՈՒՄ 
10.07.2020 թվականի թիվ 1/28 ԱԳ-Ա 

 
«ՌԵՍՈ» ԱՊԱՀՈՎԱԳՐԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 

ՆԿԱՏՄԱՄԲ ՊԱՏԱՍԽԱՆԱՏՎՈՒԹՅԱՆ ՄԻՋՈՑՆԵՐ ԿԻՐԱՌԵԼՈՒ 
ՎԵՐԱԲԵՐՅԱԼ  

 
ՈՐՈՇՈՒՄ ԵՄ` 

1. 30.12.2019 թվականի թիվ 34/01 արձանագրության 1-ին և 2-րդ կետերում 
նկարագրված խախտումները թույլ տալու համար կիրառել տուգանք՝ 1.000.000 
(մեկ միլիոն)  ՀՀ դրամ գումարի չափով, ինչպես նաև նախազգուշացում՝ մինչև 
09.07.2020 թվականը թույլ տրված խախտումները վերացնելու 
հանձնարարականով: 

2. 30.12.2019 թվականի թիվ 34/01 արձանագրության 3-րդ (Ն5 տնտեսական 
նորմատիվ), 4-րդ (Ն1.1, Ն1.2, Ն3 տնտեսական նորմատիվներ), 27.02.2020 
թվականի թիվ 34/01 և 11.05.2020 թվականի թիվ 34/02 արձանագրություններով 
(Ն1.2 տնտեսական նորմատիվ) արձանագրված խախտումները թույլ տալու համար 
կիրառել տուգանք՝ 1.000.000 (մեկ միլիոն) ՀՀ դրամ գումարի չափով, ինչպես 
նաև նախազգուշացում հետևյալ հանձնարարականով՝ 

Վերանայել (խստացնել) գործող ներքին հսկողության համակարգը՝ 
սահմանելով Ընկերությունում առաջացող խնդիրների վաղ հայտնաբերման, 
ռիսկերի և խնդրահարույց գործարքների վերաբերյալ Ընկերության իրավասու 
մարմիններին (Ընդհանուր ժողով, խորհուրդ) ժամանակին և արժանահավատ 
տեղեկատվության տրամադրման և խնդիրների (ռիսկերի) կանխարգելման 
մեխանիզմներ և մինչև 31.07.2020 թվականը ՀՀ կենտրոնական բանկ 
ներկայացնել վերանայված ներքին իրավական ակտերը:  



3. Սույն որոշումն ուժի մեջ է մտնում Ընկերություն մուտքագրվելու կամ 
Ընկերության՝ սահմանված կարգով լիազորված անձին հանձնելու օրվան հաջորդող 
օրվանից: 

4. Սույն որոշումը երկամսյա ժամկետում կարող է բողոքարկվել Հայաստանի 
Հանրապետության օրենսդրությամբ սահմանված կարգով:  
 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀ՝    ՄԱՐՏԻՆ ԳԱԼՍՏՅԱՆ 
 

 


